COFNODION O GYFARFOD CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD
GYMUNEDOL, DYFFRYN ARDUDWY AM 7.00 O'R GLOCH 7.10.25

10.1 YMDDIHEURIADAU
Cyng. Nia Rees (Is-Gadeirydd), Beth Bailey, Gwynfor Evans, Evan Owen, Eryl Jones Williams (Cyngor Gwynedd).

10.2 PRESENNOL
Cyng. William Hooban (Cadeirydd), Sian Edwards, John Ceri Evans, Jennifer Yuill, Edward Griffiths, Deilwen Anderson,
Edward Williams, Sion Ifor Williams.

Croesawodd y Cadeirydd Mr. Daryl Edwards i’r cyfarfod er mwyn cael trafod y dathliadau nadolig. Datganodd y bydd yn
gallu bod yn bresennol ag hefyd gosod groto Sion Corn i fyny.

10.3 CYHOEDDIADAU Y CADEIRYDD
Nid oedd gan y Cadeirydd unrhyw gyhoeddiadau i’'w gwneud.

10.4 COFNODION
Derbyniwyd cofnodion o gyfarfod Medi 2il 2025 fel rhai cywir.

10.5 MATERION YN CODI O’'R COFNODION
Nid oedd unrhyw fater yn codi o’r cofnodion.

10.6 DATGAN BUDDIANT

Datganodd y Cyng. William Hooban ddiddordeb yn y mater gyda’r cae peldroed ag fe arwyddwyd Dogfen Datgan
Buddiant Personol ganddo a ni chymerodd rhan yn y drafodaeth pan gafodd y mater hwn ei drafod.

Ni lofnodwyd Dogfen Datgan Buddiant Personol ganddo am ei fod wedi gwneud hyn yn barod yng nghyfarfod diwethaf y
Cyngor a bod y diddordeb yn y mater hwn yn rhedeg yn barhaol.

10.7 MATERION CYNGOR GWYNEDD
Fe dderbyniwyd yr adroddiad canlynol gan y Cyng. Eryl Jones Williams:- Rwyf wedi bod yn ymgyrchu am flynyddoedd am

un rhif ffon i ddelio ag ymholiadau tai ers i mi fod yn gadeirydd gofal a thai. Nawr, o’r diwedd, mae un siop un stop lle
bydd yr holl ymholiadau yn cael eu delio 8 nhw heb gael eu pasio ymlaen i wahanol adrannau yn dod i rym. O 15ed Medi
2025, bydd trigolion Gwynedd yn cael mynediad at wasanaeth newydd gyda lansiad Siop Un Stop Tai Cyngor Gwynedd.
Nod y gwasanaeth yw darparu cymorth clir ac amserol ochr yn ochr a'r safon uchaf o ofal cwsmer i unrhyw un sy'n ceisio
cyngor neu gymorth ar faterion tai. Bydd y Siop Un Stop yn cynnig un pwynt cyswllt canolog ar gyfer yr holl ymholiadau.
Bydd trigolion yn gallu cysylltu trwy un rhif ffén a chyfeiriad e-bost, a bydd pob achos yn cael ei reoli gan un swyddog o'r
dechrau hyd at y diwedd. Yn wrthgyferbyniol diflannodd y system yn ystod yr ychydig ddiwrnodau cyntaf, ond mae wedi
fy hysbysu ei bod yn gweithio erbyn hyn Ymholiad ar-lein (bydd angen i chi greu cyfrif os nad oes gennych un eisoes)
01286 685100 tai@gwynedd.llyw.cymru. Mae'n hanfodol i deuluoedd neu unigolion yn chwilio am dai cymdeithasol yn
lleol lenwi ffurflen gais, fel arall bydd yr ardal hon yn cael ei hepgor ar gyfer datblygiadau tai newydd. Mae Cyngor
Gwynedd yn dechrau proses apelio yn dilyn dyfarniad yr Uchel Lys sy'n ymwneud a Chyfarwyddyd Erthygl 4 yn ardal
Awdurdod Cynllunio Lleol Gwynedd. Cyflwynodd Cyngor Gwynedd y Cyfarwyddyd Erthygl 4 fel modd o reoli defnyddio
anheddau fel ail gartrefi a tai gwyliau. Mae'r Barnwr wedi dod i'r casgliad bod yr hawliad yn erbyn penderfyniad y Cyngor
i weithredu'r Cyfarwyddyd Erthygl 4 yn llwyddiannus a bydd gwrandawiad pellach yn cael ei gynnal yn dilyn y dyfarniad
ysgrifenedig. Yn y cyfamser, mae Cyfarwyddyd Erthygl 4 yn parhau i fod yn weithredol. Mae ein ardal leol yn dod o dan
Ardal Parc Cenedlaethol Eryri, ac unrhyw effaith sydd ar Gwynedd bydd yn effeithio ar ardal Eryri yn dilyn yn ymwneud

ag Erthygl 4 pan fydd angen caniatad cynllunio i droi eiddo yn ail gartref neu i lety wyliau. Mae llawer o bobl lleol sydd
wedi buddsoddi mewn rhentu gwyliau yn cael eu heffeithio ynghyd a theuluoedd sydd wedi etifeddu eiddo teuluol. Mae
Grwp Annibynol wedi mynegi pryder ac effaith ar berchnogion eiddo teuluol lleol o'r dechrau. Mae Cyngor Gwynedd
wedi mynegi pryder am y gohirio gan Bwyllgor Diogelu Gogledd Cymru | gyhoeddi eu canfyddiad | ymchwiliad o

gamdrin myfyrwyr gan y pennaeth Neil Foden, a gafodd ei garcharu am 17 mlynedd am gam-drin myfyrwyr yn rhywiol.
Mae Uwch Swyddogion Gwynedd wedi pwysleisio nad oedd y gohirio yn gysylltiedig 8 Gwynedd ac y daeth fel sioc llai na
12 awr cyn i'r adroddiad gael ei gyhoeddi. Mae Gwynedd wedi addo gweithredu pob argymhelliad o’r canfyddiadau.
Roedd y Grwp Annibynol eisiau Ymchwiliad Cyhoeddus cyfreithiol priodol gan Lywodraeth Cymru o’r dechrau. Mae
Ilawer bellach yn dod i'r un casgliad. Gallai Gwynedd fod mewn trafferth am beidio a gweithredu mesurau diogelu
priodol dros nifer o flynyddoedd. Gall trigolion lleol sydd a phasys bysiau eu defnyddio ar y trenau tan fis Mawrth nesaf
cyn belled a bod eu teithiau ddim yn gwrthdaro a threnau ysgol. Yn well yw gwirio’n gyntaf cyn defnyddio eu pasys am
ddim. Mae ychydig dros 40 o bobl sy'n aros am becynnau gofal cartref yng Ngwynedd, wrth i'r Cyngor geisio denu staff
newydd ar gyfer gofal cartref ac ar gyfer cartrefi gofal. Mae oediadau traffig a achosir gan waith ffordd yn ardaloedd
Penrhyndeudraeth ac mae angen cyfrif amser ychwanegol wrth deithio trwy'r ardal honno. Mae rhai gwasanaethau
bysiau ar y G23 yn stopio yn Nhalsarnau o ganlyniad..Eto, gwiriwch cyn defnyddio'r bysiau. Cefais nifer o rybuddion amy
tywydd gwael diweddar. Yn ffodus, ni dioddefodd yr ardal hon gymaint ag ardaloedd eraill yng Nghymru. Roedd staff
priffyrdd yng Ngwynedd ar alwad argyfwng.. Mae Strategaeth Cartrefi Gwag o ddod a chartrefi gwag yn 6l i ddefnydd
wedi pasio eu targed o 282 eiddo ac gyda grantiau wedi dod a4 299 o eiddo yn 6l i ddefnydd. Fodd bynnag, mae'r
ystadegau ar gyfer Gwynedd gyfan, ac rwyf wedi gofyn am rifau lleol ar gyfer y ardal hon. Pan fyddaf yn eu cael, byddaf
yn rhannu'r ystadegau, ond mae swyddogion yn dweud eu bod yn newid bob mis. Mae wedi cael ei ddatgelu bod rhai
eiddo gwag wedi bod yn wag cyhyd nes eu bod wedi dod oddi ar gofrestr y Cyngor ac na chafwyd unrhyw incwm gan
Gwynedd. Rwyf hefyd yn deall bod ymchwiliadau yn cael eu cynnal ac mae rhai Cynghorau eraill yn ychwanegu premiwm
ychwanegol ar eiddo sydd wedi bod yn wag am 3 neu 5 mlynedd neu'n fwy ac mae Gwynedd yn ystyried yr un peth. Mae
adnewyddu eiddo gwag yn darparu tai sydd eu hangen ar frys ac yn creu gwaith i gontractwyr lleol, mae pawb yn elwa a
mae Gwynedd yn cael cyfraddau ychwanegol. Dydd lau diwethaf mewn cyfarfod Cyngor Llawn Gwynedd, penderfynwyd
i gymeradwyo argymhelliad i uno Wardiau Llanenddwyn a Llanddwywe (ardaloedd Dyffryn Ardudwy a Thalybont) fel un
Ward fel yr argymhellwyd gan Gyngor Cymuned Dyffryn Ardudwy a Thalybont. Cefnogais yr argymhellion a roddwyd
awdurdod i'r Swyddog Cyfreithiol hysbysu Comisiwn y Ffiniau ac ymateb yn unol & hynny. Rwyf ar gael ar 01341242758
ac ar yr cyfeiriadau e-bost arferol.

10.8 CEISIADAU CYNLLUNIO
Symud y carafan statig presennol a’i amnewid gyda garej/gweithdy ar wahan newydd Liwyn Ynn Cottage, Talybont

(NP5/58/141B)

Cefnogi y cais hwn.

Codi byngalo dormer ar wahan (marchnad agored) (Ail-gyflwyniad) Tir yn Ffordd vy Llan, Dyffryn Ardudwy
(NP5/58/662B) CYNLLUNIAU DIWYGEDIG 10.09.25 A MANYLION PELLACH 10.09.25 & 20.08.25
Cefnogi y cais hwn.

10.9 MATERION YN CODI
A Cynllun Cyllideb

Adroddwyd bod £22,466.72 (yn cynnwys costau banc) wedi cael ei wario ers cychwyn y flwyddyn ariannol newydd, a bod

hyn yn £8,727.28 o wariant yn Ilai na oedd wedi cael ei glustnodi yn y gyllideb am y flwyddyn.

B CCTV
Nid oedd dim byd pellach i’'w adrodd ynglyn ar mater uchod a cytunwyd i’'w adael tan mis lonawr ag i’w rhoid yn rhestr
cyllideb y Cyngor yr amser hynny,

C Nadolig 2025

Adroddwyd ar ran y Cyng. Beth Bailey bod y goleuadau i gyd yn mynd i gostio £2,600 oherwydd bod angen archebu 4
bocs newydd i Dalybont a 4 golau newydd a cytunwyd i wneud hyn, adroddodd y Cyng. Jennifer Yuill ei bod wedi
archebu 2 goeden nadolig eto eleni a cytunwyd bod angen archebu goleuadau newydd i’r ddwy goeden. Adroddodd y
Cadeirydd ei fod wedi cysylltu gyda perchenog Lluesty ynglyn a chael golau i'r goeden nadolig yn y maes parcio a bod
hyn yn iawn ond nid oedd wedi cysylltu a Chyngor Gwynedd eto ynglyn a gosod goleuadau ar doiledau Talybont.
Cytunwyd archebu goleuadau i’'r lanteri, talu am weithdy lanteri, talu i gael Sion Corn ag anrhegion i’r plant.

D Parc Chwarae Pentre Uchaf

Ddim mwy i'w adrodd ynglyn ar mater uchod ar hyn o bryd ond bydd angen cael prisiau i osod y slab concrid o dan offer
y bel fasged.

E Archwiliad o’r llochesi bws, mynwentydd ar parc chwarae

Adroddodd y Cyng. Jennifer Yuill ei bod wedi cynnal yr arolygiad uchod ar ran y Cyngor ac ei bod wedi ymweld ar
mynwentydd a bod mynwent Llanenddwyn yn iawn ond bod angen torri y coed yn mynwent Llanddwywe a cytunwyd
gofyn i’r Tim Tacluso a fyddant yn gallu gwneud hyn. Fe adroddod bod y fynwent gyhoeddus yn iawn ond bod bedd wedi
suddo yna oherwydd y tywydd garw ond bod hyn wedi cael ei sortio erbyn hyn. ‘Roedd Mr. Christian Bowater wedi torri
a gwaredu yr eiddew o gwmpas gatiau y fynwent ag hefyd cytunwyd bod angen archebu hysbysfwrdd newydd i’'w osod
tu allan i’r gatiau. Adroddodd y Cyng. Sian Edwards ei bod wedi bod o amgylch a bod Parc Penybont yn iawn ond bod
angen gwaredu y mwsog sydd yn tyfu ar y llwybr, ‘roedd Parc Morlo yn iawn ar llochesi bws yn iawn. Cytunwyd peidio
cario ymlaen i wneud archwiliad swyddogol eto tan y gwanwyn ond cadw llygaid ar y llefydd.

F Suly Cofio
Adroddodd y Clerc bod Ms Ceri Griffiths yn fodlon dod i chwarae'r corn, adroddodd y Cyng. Jennifer Yuill ei bod wedi

gofyn i Mrs Alma Griffiths gymryd y gwasanaeth yn barod ag ei bod wedi cytuno i hyn, cafwyd wybod bod Mr. Christian
Bowater yn mynd i gymeryd rhan oherwydd bod iechyd Mr. Roy Gamlin ddim yn dda, ‘roedd Mr. Trevor Roberts o’r
Lleng Prydeinig wedi cytuno i fod yn bresennol. Cytunwyd ail ddefnyddio y torch pabi coch a dal rhoid cyfraniad i’r Lleng
Prydeinig. Adroddodd y Clerc ei bod wedi derbyn e-bost gan aelod o’r grwp crefftau yn gofyn am ganiatad i arddangos
baner Sul y Cofio maen’t yn gweithio arno yn y gwasanaeth Sul y Cofio a cytunwyd pawb i hyn.

G Cae Peldroed

Adroddodd y Clerc ei bod heb gael ateb gan Michael Evans o ADRA i’r e-bost a anfonwyd ato yn dilyn cyfarfod diwethaf y
Cyngor ynglyn a les y cae peldroed er ei bod wedi ail anfon yr e-bost ato ond dal heb gael ateb ganddo. Cafwyd wybod
bod camfa newydd wedi cael ei gosod.

10.10 GOHEBIAETH

A Parc Cenedlethol Eryri
Wedi derbyn e-bost gan Mrs Jane Jones o Barc Cenedlaethol Eryri ynglyn a chais cynllunio NP5/58/51B ag yn datgan o

gynnwys e-bost blaenorol y Cyngor ati, mae hi yn credu bod angen eglurhad arni o hyd ynghylch ymateb ymgynghoriad y
Cyngor Cymuned i'r cais hwn. Hefyd yn datgan bod sylwadau gwreiddiol y Cyngor Cymuned yn gwrthwynebu'r cais
oherwydd fe ystyriwyd y dylid gwneud cais arall oherwydd bod y tir ymhell o'r prif dy ac nid o fewn cwrtil y cartref ag yn
datgan ei bod wedi rhoid esboniad i'r Cyngor Cymuned pam y cyflwynwyd y cais yn y modd y gwnaethpwyd, sef mai barn

y Swyddogion oedd bod y datblygiad wedi'i leoli o fewn cwrtil y cartref yr eiddo a rhoddwyd gwybod i'r ymgeisydd am
hyn. Ag ar y sail hon, gofynnodd am gadarnhad ynghylch a oedd y Cyngor Cymuned yn dymuno diwygio eu hymateb. Yn
seiliedig ar yr uchod, ac er mwyn tryloywder i bawb, cytunwyd y byddai'n fuddiol i'r Cyngor Cymuned drafod y cais hwn
eto yn y cyfarfod nesaf ar ddechrau mis Hydref a darparu cynrychiolaeth ffurfiol ar 61 hyn. Os yw'r Cyngor Cymuned yn
bwriadu ymateb naill ai i gefnogi neu i wrthwynebu'r cynnig, rhaid darparu rhesymau cynllunio cadarn. Cytunwyd
oherwydd na ddim ond ystafell ychwanegol I'r ty fydd y datblygiad hyn | gefnogi vy cais.

10.11 ADRODDIAD Y TRYSORYDD
Adroddodd y Trysorydd bod £34,312.94 yn y cyfrif rhedegol a £66,291.10 yn y cyfrif wrth gefn.

Anfonebau angen eu talu ers y cyfarfod diwethaf

Mrs Annwen Hughes - £273.06 (cyflog) + £184.75 costau = £457.81

Evergreen - £420.00 — torri gwair mynwentydd

Cyllid a Thollad - £204.80 - treth ar gyflog y Clerc

Mr. G. Martayn - £444.00 - torri gwair parc chwarae, maes parcio ag amrywiol lefydd
Mr. G. J. Williams - £103.00- torri gwair yn Talybont

Mr. Christian Bowater - £110.00 - torri eiddew tu allan i’'r fynwent gyhoeddus

Tirwedd - £120.00 - trin chwynglymwr japaneiaidd

Pwyllgor Neuadd - £42.00- llogi ystafell bwyllgor (Cyngor Cymuned)

Pwyllgor Neuadd - £67.50- llogi neuadd (Clwb leuenctid)

Irving Associates (Surveyors) Ltd - £1,420.00 — cario allan archwiliad o’r neuadd bentref

Ceisiadau am gymorth ariannol

Crachod Dyffryn - £500.00

Ambiwlans Awyr Cymru - £500.00

Pwyllgor Neuadd Bentref - Dim —talu am gario allan gwaith ar y neuadd

Fe gafodd y taliadau uchod eu prosesu gan y Cyng. William Hooban a wnaeth y Cyng. John Ceri Evans gymeradwyo’r
taliadau ag fe roddwyd ganiatad I'r Clerc/Trysorydd I’'w talu ar lein neu drwy siec ar ddiwedd y cyfarfod.

Derbyniadau ers y cyfarfod diwethaf

Mr. Wyn Edwards - £65.00 - gosod plac yn y fynwent er cof am y diweddar Mrs Bronwen Edwards
Pritchard a Griffiths - £971.00 — claddu y diweddar Mrs Pauline Coulson
Pritchard a Griffiths - £646.50 — claddu y diweddar Mr a Mrs Hunter (llwch)

Anfonebau wedi eu talu ers y cyfarfod diwethaf
Catrin Soraya Williams — £167.85 — gwasanaeth cyfieithu

Irving Associates (Surveyors) Ltd - £500.00 — blaendal am gario allan archwiliad o’r neuadd bentref (talwyd 29.9.25)

Adroddodd y Trysorydd ei bod wedi derbyn yr Archwiliad Allanol yn nol ag eu bod yn datgan fel a ganlyn - ni ddarparodd
y Cyngor esboniad am y cynnydd yn gwerth yr asedau sefydlog. Fodd bynnag, bu’n bosibl i ni nodi’r rhesymau amy
cynnydd o wybodaeth arall a oedd ar gael. Fodd bynnag, cymrodd hyn amser archwilio ychwanegol.

Argymhellwn i’r Cyngor adolygu hysbysiad archwilio blynyddol i sicrhau bod yr holl wybodaeth ofynnol yn cael ei
ddarparu mewn pryd.

Mae Rheoliadau Cyfrifon ac Archwilio (Cymru) 2014 yn gofyn i'r Cyngor gynnal cofnodion cyfrifo sydd yn ddigonol i nodi
trafodion o ddydd i ddydd ac i baratoi’r cyfrifon blynyddol. Nid yw llyfr arian parod y Cyngor yn gwahaniaethu rhwng
taliadau cyflog a threthu ar gyfer ad-daliadau o wariant i’r Clerc. Argymhellwn i'r Cyngor wahaniaethu elfennau
gwahanol o drafodion unigol yn ei lyfr arian parod.

Nododd ein profi archwilio fod taliad wedi’'i wneud am arwyddion ym mis Gorffennaf 2024 cefnogwyd (£398.40) gan
anfoneb gyda rhif TAW annilys. Argymhellwn i’r Cyngor wirio dilysrwydd rhifau TAW i sicrhau nad yw’n talu TAW nad
yw’n ddyledus yn iawn.

10.12 UNRHYW FATER ARALL
Datganwyd pryder bod y Cyng. Evan Owen byth yn mynychu cyfarfodydd ag ei fod yn dal i rhoid pethau enllibys am rhoi

o fobl y gymuned ar dudalen weblyfr.

Datganwyd siom bod y bin baw cwn byth wedi cael ei gosod ger groesffordd Ffordd Gors y Gedol ond bod y tyllau yny
ffordd wedi cael eu marcio.

Cytunwyd i brisiau am waith trydanol fydd yn cael ei wneud i’r neuadd bentref gael bod yn enw y Cyngor Cymuned.

